
Кириш сўзи
Мазкур ўқув курси «TEMIRYO’L-SUG’URTA» ҚК МЧЖ суғурта компаниясининг суғурта агентлари учун асосий ўқув материали сифатида ишлаб чиқилган. Курснинг мақсади: агентларга уларнинг фаолиятига оид суғуртанинг назарий билимларини қисқа кўринишда етказиб бериш, агентларнинг малакасини ва касб маҳоратини ошириш ва компанияда самарадор сотувчилар гуруҳини шакллантиришдир. 

Курс айнан шу Компаниянинг хусусиятига мослаштирилган, лекин суғурта бизнесининг барча назарий ва амалий масалаларини қамраб олиш учун яратилмаган; у фақат суғурта агентларнинг фаолиятига бевосита таъсир этувчи саволларга жавоб беради. 

Курсда Ўзбекистон Республикасининг Фуқаролик Кодексидан, “Суғурта фаолияти тўғрисида” Қонунидан, Президент ва Ҳукумат қарорларидан ва компаниянинг ички-меъёрий ҳужжатларидан (жараёнлар, низомлар, йўриқномалар, қўлланмалар ва х.к.) кенг фойдаланилди ва уларни алоҳида ўрганиб чиқиш тавсия этилади.


Ўқув курси 6 та лекция шаклида тузилган бўлиб, хар бир лекциядан сўнг ўзини текшириш учун бир қатор саволларга жавоб берилади. Бу саволлар компаниянинг Масофадан Ўқитиш электрон тизимининг (код R-46) тест саволлари учун асос қилиб олинган.

Тошкент шаҳри – 2016 йил.
1-Мавзу:   Ўзбекистонда суғурта бозорининг ривожланиши тарихи 

Суғурта муносабатларининг тарихи
Суғурта муносабатларининг турлари қадимги даврлардан шаклланиб келган бўлиб, уларнинг аксарияти кутилмаган заралардан қоплаш учун мўлжаллангандир.

Энг қадимги маълум бўлган суғурта қоидаларнинг бирида шундай ёзилган: “Агар аравакашларнинг бирортасида эшаги нобуд бўлса, қолган аравакашлар худди шундай ҳолатдаги эшакни сотиб олиб беришлари шарт, лекин эвазига пул бериш мумкин эмас”. Яъни ўша замонларда ҳам суғурта фақат зарарни қоплаш учун яратилгани, лекин ундан суғурталанган шахснинг бойиб кетиши учун фойдаланилмаслиги таъкидлаб ўтилгандир. 

Суғуртанинг замонавий тарихини кўпроқ XIII асрдаги замонавий Италия ҳудудларида денгиз бўйича мол-мулк ташишни ривожланиши билан боғлашади. Ўша вақтларда суғурта молиявий фаолият сифатида зарарларни қоплаш механизми сифатида ишлатилган. 
Денгиз орқали савдо сотув ишлари кенг ривожлангани сабабли, ушбу унинг жараёнда кўп миқдорда зарар кўриш ҳолатлари ҳам кўпаяди. Шундай зарарларни қоплаш учун махсус савдогарлар ва банкирлар пул заҳираларини тузишни бошлайдилар. Бу заҳираларга юк ташувчилар ва кемалар эгалари бадал тўлаши шарт бўлади. Бадалларни миқдори кеманинг турига қараб ва юкларнининг хусусиятлари, уларни етказиб бериш манзилларига боғланади. Тўланадиган бадал таваккалчиликнинг нархи деб ҳисобланади ва у суғурта мукофоти деб номланади (лотинча Ргеаmium сўзидан). Суғурта хизматлари молиявий хизматларнинг бир тури бўлиб қолди. Шундай қилиб суғурталовчи касби пайдо бўлади. XVI асрнинг охирида Лондон шахрида биринчи суғурта биржаси (денгиз кемалари ва юкларини суғуртаси бўйича) – Ллойд биржаси ташкил топади.
Ўзбекистонда суғуртанинг ривожланиши
Ўзбекистон мустақилликка эришгандан бошлаб миллий суғурта бозорини шакллантириш ва ривожлантириш бўйича ишлар бошлаб юборилди. Суғурта соҳасининг ҳуқуқий асосларини 1993 йил 5 майда қабул қилинган “Суғурта тўғрисида”ги Ўзбекистон Республикасининг Қонуни  белгилаб берди (1994 ва 1997 йлллардаги ўзгартиришлар билан). Бу Қонун 2002 йилгача кучда бўлди. 1998 йилда Молия Вазирлиги қошида Давлат суғурта назорати инспекцияси ташкил қилинди ва унга давлат томонидан назорат функцияларини амалга ошириш фаолияти юклатилди. Суғуртанинг давлат томонидан назорат этилиши бозор иқтисодиёти шароитида муҳим аҳамиятга эга бўлади, чунки суғурта фуқароларнинг ҳаёти, соғлиғи ва мулкий манфаатларини ижтимоий ҳимоя қилишда асосий механизмларидан бири деб хҳисобланади.
“Суғурта тўғрисида” Қонун миллий суғурта бозорини шакллантиришда ва бозор иқтисидиётига ўтиш даврида суғурта соҳасини хўжалик юритувчи субъектларнинг эҳтиёжига мослаштиришга катта ҳиссани қўшди. Шу Қонун асосида давлатимизда янги суғурта компаниялари, шу жумладан чет-эл инвестициялари иштирокидаги янги суғурта компанияларининг тузилиши бошланди. Янги суғурта компаниялари асосан ихтисослаштирилган бўлиб, иқтисодиётнинг маълум бир соҳасини еки секторига хизмат қилди ва уларга суғурта ҳимоясини кўрсата бошлади. Шу даврда суғуртанинг қайта тузилишида куйидаги вазифалар хал этилди: суғурта фаолиятини давлат монополиясидан чиқариш ва бозор иқтисодиёти талабларига мослаштириш. Бу борада ҳукумат қарори билан бир қатор суғурта компаниялар тузилди. 

Чет-эл ва маҳаллий инвесторларнинг инвестицияларига суғурта ҳимоясини бериш учун 13 апрел 1994 йилда Президентимиз Фармонлари ва Вазирлар Маҳкамасининг Қарори билан  "Ўзбекинвест” Миллий Суғурта Компанияси (кейинчалик 1997 йилдан – экспорт-импорт миллий суғурта компанияси деб номланган) ташкил этилдин. 

Давлат томонидан кичик бизнес ва тадбиркорларга қўмак бериш ва тадбиркорлик таваккалчиликларига суғурта ҳимоясини тақдим этиш учун  ВМ Қарори билан 26 июл 1995 йилда "МАДАД" суғурта агентлиги ташкил этилди.  

Давлат суғурта бошқармаси асосида Президент Фармони ва Вазирлар Маҳкамасининг Қарори билан 6 март 1997 йилда "Ўзагросугурта" ДАСК компанияси ташкил қилинди. Унинг асосий вазифалари деб – қишлоқ хўжалигидаги ишлаб-чиқарувчилар ва қишлоқ ҳудудидаги аҳолига суғурта ҳимоясини бериш белгиланди. ДАСК "Ўзагросуғурта" Госстрах Бош бошқармасининг барча ҳуқуқлари бўйича вориси деб ҳисобланади.
14 март 1997 йилда Вазирлар Маҳкамасининг Қарори билан шаҳарлар худудларида барча юридик ва жисмоний шахсларга суғурта хизматларини кўрсатиш учун "Кафолат" ДАСК  тузилди.

Давлат томонидан тузилган суғурта компаниялари билан бир вақт бир неча йирик корхона ва соҳаларга оид суғурта компаниялари ҳам ташкил топди. Агар 1991 йилда фақат 3 суғурта компанияси мавжуд бўлган бўлса ("Госстрах", "АЖСК", "АСКО"), 2002 йил бошига 28 суғурта компанияси ўз фаолиятини олиб борди, уларнинг асосий қисми – бу ҳиссадорлик жамиятлар эди. Бу компанияларнинг ичида ўз филиаллари мамлакатимизнинг ҳудудларида бор компаниялар ("Ишонч", "Биржасавдосугурта", "Йуловчи", «Сугурта-Бизнес») билан биргаликда,  маҳаллий кичик компаниялар ("Фарғона-Умид", "Парвина-суғурта") ҳам фаолиятини бошлаб юборди. Бошида фақат бир суғурта турига мослаштирилган бўлиб суғурта бозорига кириб келган бу компаниялар, вақт ўтган сари фаолиятини кенг қиррали қилиб, универсал суғурта компаниялар сифатида ишлай бошладилар. 2002 йилда «TEMIR YO’LLARY-SUG’URTA» суғурта агентлиги ташкил топди ва бугунги кунда «TEMIRYO’L-SUG’URTA» суғурта компанияси деб номланиб, ўз фаолиятини олиб бормоқда .

Ўзбекистонда суғурта соҳасига тубдан ўзгартиришлар киритган ва янги босқичга кўтарган бўлиб 2002 йил ҳисобланади. Шу йил 5 апрелда “Суғурта фаолияти тўғрисида”ги Ўзбекистон Республикасининг Қонуни ва 27 ноябрда эса Вазирлар Маҳкамасининг № 413 сонли «Суғурта хизматларини бозорини ривожлантириш тўғрисида»ги Қарори қабул қилинди. Ушбу Қонун ва Қарор, Ўзбекистон Республикаси Фуқаролик Кодексининг 52-бобида қўйилган талаблар билан бугунги кунда суғуртани ривожланиш йўлларини ва унга бўлган Ҳуқуқий меъёрларини белгиламоқда.  


Ўзбекистоннинг замонавий суғурта бозорида 33 суғурта компания фаолият кўрсатмоқда, улардан учтаси ҳаёт суғуртаси соҳасида фаолият кўрсатади.   

Назорат саволлари:

1. Суғурта иқтисодиётнинг қайси секторига мансубдир?

2. Нима учун ҳукумат янги суғурта компанияларни тузиш тўғрисида қарорларни қабул қилди?

3. Суғурта фаолияти давлат томонидан нима учун назорат қилиниши шарт?

4. Қайси суғурта компания Госстрахнинг вориси деб ҳисобланади?

5. Ўзбекистонда нечта суғурта компаниялари бор?
2-Мавзу: «TEMIRYO’L-SUG’URTA» ҚК МЧЖ. 
Стратегия ва сотувлар Сиёсати.

Ўзбекистон Республикасида ҳалқаро тажрибага асосланган ҳолда суғурта ҳимояси механизмларидан кенг фойдаланадиган барқарор молия тизимини яратиш борасида 9 апрел 2002 йилда «Ўзбекистон Темир Йўллари» Давлат темирйўл компанияси ташаббуси билан «TEMIR YO’LLARY- SUG’URTA» суғурта агентлиги тузилди, кейинчалик 2008 йилда бу агентлик “TEMIRYO’L-SUG’URTA” қўшма корхона шаклидаги маъсулияти чекланган жамиятига ўзгартирилди.

Бугунги кунда ҚК МЧЖ «TEMIRYO’L-SUG’URTA» кўп қиррали универсал суғурта компания сифатида республикамиз бозорида барча суғурта турлари бўйича темир йўлларнинг корхоналари ва уларнинг хизматларидан фойдаланадиган шахсларга, хўжалик юритувчи юридик шахслар ва фуқароларларга, уларнинг тадбиркорлик фаолиятига оид таваккалчиликларига суғурта ҳимоясини тақдим этиб келмоқда.

Компания умумий суғурталашни  17-та синфи  (умумий суғурта тармоғининг хамма синфлари) бўйича хизматлар кўрсатиш Лицензиясига ва кенг филиал (Тошкент шахри, Қорақалпоғистон Республикаси ва Ўзбекистоннинг хамма вилоятларида) тизимига эгадир. Устав капитали 5 миллион 100 минг ЕВРО эквивалентида шакллантирилган. 2013, 2014, 2015 йиллар якуни бўйича «uzA+» (жуда юқори молиявий ишонч) рейтингини SAIRPO рейтинг агентлигининг миллий ўлчови бўйича олган.
          Компания жаҳон стандартлари даражасида сифатли натижаларга эришиш учун хизмат кўрсатишнинг бошқарувини тизимли ёндашув билан амалга оширади. 2011 йилда Компанияда ўз фаолиятида ҳалқаро ISO 9001:2008 стандарти бўйича Сифат Менежменти Тизимини (СМТ) жорий этган ва сертификатлаштирган: Миллий Сертификат O’z DSt 9001:2009/ISO 9001:2008 № UZ.SMT.04.007.218 ва Ҳалқаро Сертификат № TIC 1510 117566, 11.07.2011 йилда TÜV Thuringen e.V. (Германия) ҳалқаро сертификатлаш органи томонидан берилган. 

КОМПАНИЯ СТРАТЕГИЯСИ. 2015-2020 йилларга Компанияни стратегик ривожлантириш Дастури СМТнинг электрон тизимини фаол ишлатиш ва ундан самарали фойдаланиш механизмларига асосланиб, компаниянинг корпоратив бошқарувини самарадорлигини ошириш, таъсисчилар учун фаолиятини равшанлаштириш, суғурта хизматларини ҳамиша такомиллаштириш ва истеъмолчиларни қониқтириш даражасини оширишни ўз олдига мақсад сифатида қўйган.

Компаниянинг Миссияси, яъни – нима учун суғурта бозорига чиққани ва ўзига нима мақсадлар қўйгани:

«Халқаро стандартлар даражасида темир йўл соҳасига, бошқа юридик ва жисмоний шахсларга табиий, техноген ва тижорат таваккалчиликлардан суғурта ҳимоясини тақдим этиш». 

Компаниянинг Миссияси билан боғлиқ бўлган унинг сифат соҳасидаги Сиёсати қуйдагича белгиланган:

«Компаниянинг мизжозларини индивидуал эҳтиёжларини ҳисобга олган ҳолда сифатга бўлган талабларини тўла қондириш», яъни сифат соҳасидаги Сиёсати Компаниянинг Миссиясини аниқлаб, биринчи ўринга сифатни бошқариш масаласини қўяди. 

Демак, ривожланиш Стратегиясида умумий кўрсаткичларни сифатли ўсиши, мижозларни эҳтиёжларини ҳисобга олган ҳолда уларнинг талабларини қондириш мақсадлари қўйилган. Бу мақсадларга эришиш, албатта, СМТнинг самарали ишлатиш ҳисобига амалга оширилади ва унинг ҳисобига суғурта бозорида компаниянинг  рақобатбардошлик даражасини кўтаради. 

Бошқарувнинг самарадорлиги устида доимий ишлаш, бошқарув жараёнларининг сифатини ошириш, асосий фаолиятнинг жараёнларини, уларнинг ичидаги вазифалар ва масъулиятни аниқ тақсимлаш ҳисобига, шунинг билан биргаликда қарорларни қабул қилишда тезкорликни таъминлаш, ҳамда ходимларни малакасини оширишга жиддий эътибор қаратиш ҳисобига мижозларга сифатли суғурта хизматларни кўрсатишни таъминлади. Шулар ҳисобига Компанияда охирги беш йил ичида суғурта мукофотларни йиғишда ва иқтисодий кўрсаткичларни яхшилашда кескин ўсишга эришилди  (Расм 1):

[image: image1.wmf]0

5

10

15

20

25

2011

2012

2013

2014

2015

Расм 1. Йиллар бўйича су?урта мукофотлар (мдрд.сум)


КОМПАНИЯНИНГ СОТУВЛАР СИЁСАТИНИ АСОСЛАРИ
Суғурта бизнеси, хар қандай бизнес каби, у билан шуғулланувчиларга фойда келтиради. Фойда олиш – бу тадбиркорлик фаолиятини иқтисодий мантиқидир; суғуртада фойдани суғурта компаниялар олади. Мижозлар эса суғуртадан фойда кўришлари мумкин эмас, чунки суғурта фақат зарарни қоплаш механизми сифатида амалга оширилади. Агар мижоз зарар кўрмаса, унда қоплама олишга ҳам хақи бўлмайди.

 Унда нима учун мижозлар суғурта қилишади, агар бу уларга фойда келтирмаса? Бу саволга жавоб бериш учун инсоннинг эҳтиёжларини иерархиясига (эҳтиёжларини устунлигига) мурожаат этиш лозим. Профессор Маслоу назариясига қараганда, хар бир инсонда бешта асосий эҳтиёж мавжуд экан (Расм 2), улардан иккита энг асосий эҳтиёжи (физиологик ва хавфсизликка бўлган эҳтиёжлари) табиийдир, яъни инсонни тирик мавжудодлигига боғлиқ бўлган эҳтиёжлари экан. 

Суғурта эса молиявий хавфсизликни таъминловчи механизм сифатида инсонни хавфсизликка бўлган эҳтиёжини қондиради. Шунинг учун инсон ўзининг мумкин бўлган зарарларини қоплаш ва олдини олиш учун суғурта механизмларидан фойдаланади. Аксарият ҳоллада, ихтиёрий суғуртанинг барча турлари мижозларни келгусида бўлиши мумкин бўлган зарарлардан ҳимоялайди ва бутун дунёда кенг тарқалгани шундан келиб чиқади. 

Суғурта хизматларини кўрсатиш механизми сотувлар орқали амалга оширилади. Суғуртада нима нарса сотилади? – Бу суғурта Полислардир, Компанияни мижозлар олдида олинган мажбуриятларни тасдиқловчи хужжат. Бу суғурта полисларни амал қилиш даврида ҳамма полислар бўйича суғурта қопламар тўланмайди (бўлмаса, суғурта компания қайдан фойда кўриши мумкин), чунки суғурта ҳодисалари ҳамма мижозлар билан бир вақт содир бўлмайди. Шунинг учун мижоз суғурта полис сотиб олганда у фақат “умидни” сотиб олади, бу умид суғурта компания ўзини мажбуриятларини шартлашилгандек хаққоний бажариши билан боғланади. 
Шунинг учун суғурта маҳсулотларни сотиш - бу юқори интеллектуал сотув деб таъкидлаш мумкин, чунки сотиладиган маҳсулотлар гўшт еки нон каби хиди, таъми, ташқи кўринишига эга эмас – уларнинг маъносига фақат ақл-идрок орқали етиш мумкин. Суғуртада сотувлар аввало компанияга бўлган ишончга, қолаверса, сотувчига бўлган ишончга боғлиқдир.

Бизнинг Компаниямизнинг сотувлар Сиёсати сотувчиларни доимий рағбарлантириш тизимини яратиш ва уларни малакасини оширишга асослангандир.

Сотувчилар ва суғурта агентларини доимий касбий махоратини ошириш ҳисобига уларнинг ичидан Касбий Сотувчиларни тарбиялашга имконият беради. Уларнинг самарадор фаолияти натижасида маҳаллий бозорларда Компаниянинг сотувларини ўсиш суръатини таминланади. Касбий Сотувчи тушунчасига мантиқан учта билиши шарт бўлган ва маҳоратли ишлатиши шарт бўлган нарсалар киради:

· Маҳсулотлар
- Суғурта шартномалар, маҳаллий бозор, рақобатдошларни                            билиш;
· Сотувлар

- Сотувлар технологиялари ва сотув маҳоратига эга бўлиш;
· Инсонлар
- Ўзини психологик бошқариш ва мижозлар билан     
                             муносабатларни қуриш лозим
 Маҳсулотлар: 

– Сотишга мўлжалланган суғурта шартномаларнинг асосий шартларини билиш, хеч бўлмаса учта шартларини: суғурта ҳодисаси (қачон компания товон тўлайди), суғурта ҳодисалардан истиснолар (қачон суғурта товони тўланмайди), суғурта ҳодисадаги содир бўлганда иккала томонларнинг харакатлари.

· Суғуртани мувофиқлаштирувчи асосий қонунлар.

· Бор мижозларни ва потенциал мижозларни суғурта маҳсулотларидаги эҳтиёжларини билиш керак. 
Сотувлар:


Сотувлар техникасига эга бўлиши керак ва уни доим такомиллаштириш лозим. Асли, сотувлар 6 босқичдан иборат деб ҳисобланади:

1. Потенциал мижозларни топиш – Бизнинг суғурта маҳсулотимизда эҳтиёжи бор имкони кўпроқ потенциал мижозларни топиш лозим. Излашнинг энг самарали йўли – бу “таъсир ўтказувчи марказларни” топиш ва улар орқали уларнинг мижозларига сотувларни ташкиллаштириш.  

2. Улар билан муносабатларни тузиш – потенциал мижозлар билан еки “таъсир ўтказувчи марказлар” билан ҳамкорлик муносабатлар тузиш лозим – уларга Сизни ва Компаниянгизни бошқалардан афзаллигини тушуниши керак. Бунинг учун уларга суғуртани фойдали томонларини уларнинг эҳтиёжидан келиб чиққан ҳолда тушунтириш лозим. Бу борада Компаниянинг тақдимотини ўтказиш хам маълум аҳамиятга эгадир (шу лекциянинг якунида келтирилган). Сиз ва Компания тўғрисида мижозда шаклланган фикри ва тасаввури кейинчалик сотув учун асосий сабаб бўлади. 
3. Суғуртада эҳтиёжини аниқлаш – потенциал мижознинг суғуртага бўлган эҳтиёжини аниқлаш лозим - нима қизиқишини ҳимоялаш лозим, қайси суғурта шартнома бўйича ва суғурта учун қанча хақни тўлаш тайёрлигини. Бўлғуси мижоз ўзи аниқ билмаса, унга ёрдам бериш керак ва қайси суғурта турлари унга тўғри келишини тавсия этиш лозим.

4. Суғурта маҳсулотни Тақдимоти – танланган суғурта шартномаси тўғрисида қисқача маълумот бериш лозим, унинг учун маҳсулотни тақдимотини ўтказиш лозим. Маҳсулот тақдимоти, одатда, 4 та босқичда амалга оширилади:
· Маҳсулот хусусиятлари (шартнома нимага нисбатан ҳимоя беради)  
· Мижозга маҳсулот нима фойда беради (қайси ҳолатларда ҳимоялайди)  
 ( Муҳокама (саволларга жавоб берилади)
· Розилик олиш (маҳсулотни сотиб олишга розилиги олинади).
5. Низоларни хал этиш – низоларнинг кўп қисми маҳсулот нархи билан боғлиқ бўлади. Бу ҳолатда туздек маҳсулотни сотишдаги мисол билан таққослаш мумкин:
 «Супермаркетларда хар хил қадоқланган туз сотилади, унинг нархи 500 сўмдан 5000 сўмгача бўлади. Арзон нархдаги сотилаётган турган туз – бу яхши тозаланмаган, ичида хар хил аралашмаларни таркибига олган туз; қиммат нархда сотилаётган туз эса – бу ниҳоятда яхши тозаланган, йодлаштирилган, соғлиққа фойдали элементларни таркибига олган туздир. Лекин у ва бу фақат туз, иккаласи бир нарса учун ишлайди. Энг қизиқи шуки иккала тузни ҳам ўзининг харидори бор. Харидорлар имкониятига қараб тузларни турини сотиб олишади. Суғуртада ҳам худди шундай. Яхши ва сифатли суғурта қиммат туради, сифати пастроқ эса – арзонроқ туради. Лекин у хам, бу хам суғурта маҳсулоти. Мижоз ўзи нархи билан биргаликда сифатни хам ўша нархга яраша танлайди. Бизнинг Компания мижозларнинг барча талабларини қондиришга тайёрдир, гап фақат ўша талабларни бажаришдаги маҳсулотларни нархида холос».  

6. Сотувни якунлаш – агар мижознинг розилигини олган бўлсангиз, сотувни расмийлаштиришга (шартномани расмийлаштириш, тўлов муддати ва услубини аниқлаш) кечиктирмай ўтиш ва шу билан харакатларни якунлаш лозим.  


Инсонлар:


Сотув жараёнида сотувчи ўзининг харакатларини назорат этиб ўзини бошқариши лозим, шунинг билан биргаликда мижознинг ҳолатига хам таъсир ўтказиш талаб қилинади. Мажбурий суғуртанинг полисларини сотишни ҳисобга олмаганда, хар қандай сотув суғуртада мижозга маълум таъсир ўтказишдан иборатдир. Таъсир ўтказиш услублари, албатта, сотувчи ва мижознинг шахсларига бевосита боғланади, уларнинг шахсий принциплари ва психологик таъсирчанлигига боғлиқдир, лекин самарали сотувлар учун умумий тавсиялар хам бор:

· Сиз сотмоқчи бўлган суғурта полислари хақиқатдан хам мижозларга кераклигига ва уларнинг масалаларини хал қилишда ёрдам беришига ўзингиз ишонишингиз керак.

· Сотувларни қатнашчиларига нисбатан хаққоний бўлиш, уларнинг олдидаги мажбуриятларингизни тўла ва ўз вақтида хал қилиш лозим.    

· Бировларнинг фикр ва принципларини хурмат қилиш керак, агар Сизга улар нотўғри деб туйилган бўлса хам. 

· Самарали сотув учун ўзингизга ишонч бўлиши шарт, чуқур билим ва махоратга интилиш лозим.

Компаниянинг Тақдимотининг Намунаси:


“Мен, Каримов Дилшод, «TEMIRYO’L-SUG’URTA» суғурта компаниясида суғурта агенти бўлиб ишлайман. Бизнинг Компаниямиз суғурта бозорида 10 йилдан ортик муддат давомида фаолият кўрсатмоқда ва SAIPRО рейтинг агентлигининг миллий шкала бўйича юқори молиявий барқарорлик рейтинги (UzA+) ва ҳалқаро стандартлар бўйича сертификлаштирилган Сифат Менежменти Тизимига  (ISO-9001) эгадир.

  
Бизнинг таъсисчиларимиздан бири - “Ўзбекистон Темир Йўллари” Давлат Акциядорлик Темирйўл Компанияси, Низом жамғармамиз 5 миллион 100 минг ЕВРОдан зиёд шакклантирилган.


«TEMIRYO’L-SUG’URTA»нинг ихтисослашуви хар-хил юкларни суғурталаш билан бирга, Компания универсал суғурта хизматларини иқтисодиётнинг барча тармоқларида фаолият олиб борувчи корхона ва ташкилотларга кўрсатиб келмоқда, шу жумладан: саноат, аграр, молия сектори, бюджет соҳаси ва хусусий секторга.


Компаниямиз Тошкент шахри ва барча вилоятларда ўз филиалларига эга ва ўз суғурта мажбуриятларини хаққоний бажариб келмоқда. «TEMIRYO’L-SUG’URTA»нинг ривожланиш стратегиясининг негизида хизматларининг сифати ва мижозларни индивидуал талабларини кониқтиришдир.


Биз суғурта соҳасида Сизга ўзаро манфаатли ҳамкорликни таклиф этарканмиз, бу ҳамкорлик Сизни ҳимоянгизни таъминлашига ишончимиз комил.”

Назорат саволлари:
1. Нечта суғурта класслари бўйича «TEMIRYO’L-SUG’URTA» компанияси фаолиятни олиб боради?

2. Компаниянинг Низом жамғармаси қандай?

3. Компания қандай рейтингга эга?

4. Компаниянинг СМТ қайси халқаро стандартга жавоб беради ва СМТ нимани мувофиқлаштиради?

5. Компаниянинг Миссияси намадан иборат?

6. Компаниянинг сифат соҳасидаги Сиёсати нимадан иборат?

7. Компаниянинг Стратегияси асосида нималар бор?

8. Суғуртада нима сотилади?

9. Компаниянинг Сотувлар Сиёсати асосида нималар?

10. Сотувларда нечта босқич ажратилади ва уларнинг маъноси тушунтириб беринг?

11. Компанияни Тақдимотини қилиб беринг.

3-Мавзу:  Суғурта фаолиятининг норматив-Ҳуқуқий асослари 

Суғурта фаолияти куйдаги Ҳуқуқий актлар билан мувофиқлаштирилади:
· Ўзбекистон Республикасининг Фуқаролик Кодекси, 52-Боб, 914-961 б.
· ЎР Президентининг Фармони 31.02.2002 йил № УП 3022 "Суғурта бозорини янада эркинлаштириш ва ривожлантириш тўғрисида”
· ЎР Қонуни "Суғурта фаолияти тўғрисида" 05.04.2002 йил № 358-II
· ЎР Вазирлар Махкамасининг Қарори 27.11.2003 йил № 413 "Суғурта хизматлари бозорини янада ривожлантириш тўғрисида"

· “Суғурта агентлари тўғрисида Низом” ЎР Молия Вазири буйруғи билан тасдиқланган 28 январ 2003 йил № 19.
· ЎР Президентининг Қарори 31.05.2011 йил. № ПП-1544 «Суғурталовчиларни молиявий барқарорлигини янада ошириш бўйича чоралар тўғрисида».
ЎР Фуқаролик Кодекси суғуртада асосий Ҳуқуқий акт деб ҳисобланади, чунки унда суғурталовчилар ва суғурта қилдирувчилар орасидаги Ҳуқуқий муносабатларга, суғуртада иш юритишга ва бевосита суғурта шартномаларга  талаблар қўйилган. 915, 921, 927, 928, 929 и 931 моддалари суғурта шартномаларга, уларнинг шартлари ва тузиш тартибига талаблар қўяди. 

31 январ 2002 йилда ЎР Президентининг № УП 3022 Фармонлари қабул қилинган "Суғурта бозорини янада эркинлаштириш ва ривожлантириш тўғрисида". Бу акт бўйича суғурта компанияларга (суғурталовчилар) ва суғурта қилдирувчиларга имтиёзлар берилди: 

- Суғурта компаниялар 3 йилга даромад солиғидан озод этилди, озод этилган маблағларни кадрлар тайёрлаш ва моддий-техник базасини мустахкамлаш учун ишлатиш шарти билан;

- Суғурта қилдирувчиларнинг (фақат юридик шахслар) ихтиёрий суғуртага қилинган харажатлари ишлаб-чиқарилган маҳсулотларни (хизматларни) таннархига белгиланган меъёргача киритишга рухсат берилди.

Ўша 2002 йилда 5 апрелда ЎзРнинг "Суғурта фаолияти тўғрисида"янги Қонуни қабул қилинди. Янги Қонунда суғурта тармоғларининг янги классификацияси киритилди: хаёт суғуртаси ва умумий суғурта ва суғурталовчилар фақат бир тармоғда фаолият олиб боришлари белгиланди; суғурта фаолиятини лицензиялаш киритилди, Низом жамғармасини шакллантиришда 90% кам бўлмаган маблағлар пул шаклида таъсисчилар томонидан киритиш белгиланди. Бундан ташқари, бу Қонунда суғурта фаолиятини назорати учун Махсус ваколатли орган – Давлат суғурта назорати, унинг вазифалари ва функциялари белгиланди. Қонунда тубдан янги талаб – монополияга олиб келувчи фаолиятни таъқиқланиши бўлди, суғурта сири тўғрисида тушунча, суғурта бозорини қатнашчилари тўғрисида (суғурта брокер, қайта суғурта брокери ва суғурта агент). Суғуртани жамиятда фаолият деб белилаб, Қонун дунёнинг суғурта амалиётида шаклланган суғурта бозорини инфратузилмасини ривожлантириш учун шароит яратди.
ЎР Президентининг № УП 3022 Фармонларини ва “Суғурта фаолияти тўғрисида” Қонунни амалий бажариш мақсадида 27 ноябр 2002 йилда ЎР Вазирлар Махкамасининг № 413-сонли "Суғурта хизматлари бозорини янада ривожлантириш тўғрисида” Қарори  қабул қилинди. Унда лицензиялаш тартиби, Суғурталовчиларнинг Низом жамғармасига минимал талаблар ва ихтиёрий суғурта турлари бўйича харажатлар таннархига киритиш учун норматив йиллик маҳсулот (хизматлар) хажмидан 2 % белгиланди. 

Суғурта классларининг янги классификатори тасдиқланди. Унда хаёт суғурта соҳасида 4 класс бўлса, умумий суғурта соҳасида 17 класс ажратилди. 
Суғурта класслари:






Жадвал 1
	Класс тартиб рақами 
	Класс номи

	Мазмуни ва суғурта қилиш шартлари бўйича талаблар

	Умумий суғурта тармоғи

	1-Класс 
	Бахтсиз ҳодисалардан эҳтиёт шарт суғурта қилиш
	Қуйидаги ҳолларда:                       

   а) бахтсиз ҳодиса еки муайян турдаги бахтсиз ҳодиса натижасида соғлиқнинг қаттиқ шикастланиши, ёхуд;   

   б) бахтсиз ҳодиса еки муайян турдаги бахтсиз ҳодиса натижасида вафот этган тақдирда, ёхуд;                        

   в) касаллик еки муайян турдаги касаллик натижасида меҳнат қобилиятини йўқотиш, шу жумладан ишлаб чиқаришда жароҳатланиш ва  касб касалликлари, бироқ 2-класс ва IV класс бўйича суғурта шартномаларини истисно қилган ҳолда, суғурта қилинган шахсга суғурта таъминотининг белгилаб қўйилган пул суммаси еки пул компенсацияси тўланишини таъминловчи суғурта турлари жами

	2-Класс
	Касалликдан эҳтиёт шарт суғурта қилиш
	Суғурта таъминотининг белгилаб қўйилган пул суммаси тўланишини  еки  касаллик  еки соғлиқнинг издан чиқиши муносабати билан суғурта  қилдирувчининг  пул  компенсацияси (еки унинг ҳам, бунинг ҳам комбинацияси)ни таъминловчи суғурта турлари жами, бироқ ҳаётни суғурта қилиш тармоқларининг IV класси бўйича шартномаларни истисно қилган ҳолда

	3-Класс 
	Ер усти транспорт воситаларини суғурта қилиш
	Транспорт воситалари, ўзи юрар машина ва механизмлар, ҳаракатланадиган темир йўл таркиби бундан  мустасно, йўқотилганда еки шикастланганда суғурта қопламаси тўланишини таъминловчи суғурта турлари жами

	4-Класс
	Харакатлана-диган темир йўл таркибини суғурта қилиш
	Ҳаракатланадиган темир йўл таркиби йўқотилганда еки шикастланганда суғурта қопламаси тўланишини таъминловчи суғуртанинг турлари жами

	5-Класс
	Авиация суғуртаси
	Ҳаво кемаси, ҳаво кемасининг машина асбоб-ускуналари, жиҳозлари, инвентари, эҳтиёт қисмлари йўқотилганда еки шикастланганда суғурта қопламаси тўланишини таъминловчи суғуртанинг турлари жами

	6-Класс

	Денгиз суғуртаси
	Денгиз ва ички дарё кемалари, кемаларнинг машина асбоб-ускуналари, асбоб-ускуналари, инвентари, эҳтиёт қисмлари йўқотилганда еки шикастланганда суғурта қопламаси тўланишини таъминловчи суғуртанинг турлари жами

	7-Класс
	Йўлдаги мол-мулкни суғурта қилиш
	Транспортнинг ҳар хил турлари билан ташишда юклар, багаж ва бошқа мол-мулк йўқотилганда еки шикастланганда суғурта қопламаси тўланишини таъминловчи суғуртанинг турлари жами

	8-Класс
	Мол-мулкни оловдан ва табиий офатлардан суғурта қилиш
	Ёнғин, портлаш, бўрон, довул, жала, кўчки, тупроқнинг чўкиши, емирилиш, ер ости сувлари, сел, яшин уриши, зилзила, ядро энергияси таъсири натижасида мол-мулк (3 ва 7-классларда кўрсатилганлар бундан мустасно) йўқотилганда  еки шикастланганда суғурта қопламаси тўланишини таъминловчи суғуртанинг турлари жами

	9-Класс
	Мол-мулкни зарардан суғурта қилиш
	8-классда кўрсатилмаган дўл, қалин қор ёғиши еки қаттиқ совуқ тушиши, бузиб кириб ўғирлик қилиш ва бошқа воқеалар натижасида мол-мулк (3 ва 7-классларда кўрсатилгандан бошқа) йўқотилганда еки шикастланганда суғурта қопламаси тўланишини таъминловчи суғуртанинг турлари жами

	10-Класс 
	Автофуқаролик жавобгарликни суғурта қилиш
	Ер усти транспорт воситалари ва бошқа ўзиюрар машиналар ва механизмлардан фойдаланиш оқибатида, ташувчиларнинг жавобгарлиги ҳам шу жумлага киради, учинчи шахсларга (жисмоний ва юридик шахсларга) зарар етказилган тақдирда суғурта қопламаси тўланишини таъминловчи суғурта турлари жами

	11-Класс
	Авиация суғуртаси доирасида жавобгарлинки суғурта қилиш
	Ҳаво кемасидан фойдаланиш оқибатида, авиаташувчиларнинг жавобгарлиги ҳам шу жумлага киради, учинчи шахсларга (жисмоний ва юридик шахсларга) зарар етказилган тақдирда суғурта қопламаси тўланишини таъминловчи суғурта турлари жами

	12-Класс
	Денгиз суғуртаси доирасида жавобгарлинки суғурта қилиш
	Денгиз ва ички кемалардан фойдаланиш оқибатида, денгиз ташувчисининг жавобгарлиги ҳам шу жумлага киради, учинчи шахсларга (жисмоний ва юридик шахсларга) зарар етказилган тақдирда суғурта қопламаси тўланишини таъминловчи суғурта турлари жами

	13-Класс
	Умумий фуқаролик жавобгарликни суғурта қилиш
	10, 11 ва 12-классларда кўрсатилмаган таваккалчиликлар оқибатида учинчи шахслар (жисмоний ва юридик шахслар) олдида фуқаролик жавобгарлиги пайдо бўлган тақдирда суғурта қопламаси тўланишини таъминловчи суғурта турлари жами

	14-Класс
	Кредитларни суғурта қилиш
	Суғурта қилдирувчининг  дебитори ночорлиги (банкротлик)  еки  дебиторнинг суғурта қилдирувчи олдидаги қарзларни қайтариш мажбурияти бажарилмаслиги (ночорликдан ташқари) натижасида суғурта қилдирувчи зарар кўрганда суғурта қопламаси тўланишини таъминловчи суғурта турлари жами

	15-Класс
	Кафилликни (кафолатларни) суғурта қилиш
	Суғурта қилдирувчининг ўзига берилган кафолатни бажариши мажбурияти натижасида суғурта қилдирувчи зарар кўрганда суғурта қопламаси тўланишини таъминловчи суғурта турлари жами

	16-Класс
	Бошқа молиявий таваккалчиликлардан суғурта қилиш
	Қуйидаги ҳолларда:                        ¦

  а) суғурта қилдирувчининг бизнеси (хўжалик фаолияти) узилиб қолиши еки суғурта қилдирувчи томонидан амалга оширилаётган бизнес (хўжалик фаолияти) кўлами камайиши натижасида суғурта қилдирувчи зарар кўрганда;  
 б) олдиндан назарда тутилмаган харажатлар натижасида суғурта қилдирувчи зарар кўрганда (17-классда кўрсатилгандан ташқари);                                  

 в) шартномалар тузилиши ва бажарилиши билан боғлиқ фаолиятни амалга ошириш натижасида мазкур даражанинг а) ва б) бандларида кўрсатилгандан бошқа нобудгарчиликларга учраганда суғурта қопламаси тўланишини таъминловчи суғурта турлари жами

	17-Класс
	Ҳуқуқий ҳимоя билан боғлиқ харажатларни суғурта қилиш
	Суд муҳокамаси билан боғлиқ кўрилган  харажатлар натижасида суғурта қилдирувчи зарар кўрганда суғурта қопламаси тўланишини таъминловчи суғурта турлари жами


ЎР Президентининг Қарори 31.05.2011 йил. № ПП-1544 «Суғурталовчиларни молиявий барқарорлигини янада ошириш бўйича чоралар тўғрисида» барча суғурта компанияларнинг Низом жамғармаси оширишга талаблар қўйилди
Жадвал 2. (эквивалент минг.евро)


	Суғурта тармоғлари ва турлари
	 1 июл 2012 йилдан
	 1 июл 2014 йилдан

	Умумий суғурта тармоғи
	1.125,0
	1.500,0

	Хаёт суғуртаси тармоғи
	1.500,0
	2.000,0

	Мажбурий суғурта бўйича
	2.250,0
	3.000,0

	Фақат қайта суғуртада
	5.000,0
	6.000,0


Назорат саволлари:
1. Ўзбекистонда суғуртани мувофиқлаштирувчи Ҳуқуқий хужжатлар?

2. Нима учун ЎР Фуқаролик Кодекси уларнинг ичида устун туради?

3. Қайси рағбатлантирувчи механизмлар суғурта қонунчилигида ишлатилади?

4. Суғурталовчилар Низом жамғармасига хозир қандай талаблар қўйилган?

4-Мавзу: Суғуртанинг асосий мазмуни ва тушунчалари. 


Суғурта деганда юридик  еки жисмоний шахслар тўлайдиган суғурта мукофотларидан шакллантириладиган  пул фондлари  ҳисобидан муайян  воқеа (суғурта  ҳодисаси)  юз  берганда  ушбу  шахсларга суғурта  шартномасига мувофиқ суғурта товонини (суғурта  пулини) тўлаш  йўли билан уларнинг манфаатларини ҳимоя қилиш тушунилади.

        
Суғурта   фаолияти   деганда    суғурта   бозори    профессионал иштирокчиларининг  суғуртани   амалга  ошириш   билан  боғлиқ   фаолияти тушунилади
Суғурта – бу иқтисодий муносабатларнинг тизими, бу тизим пул маблағларидан суғурта заҳираларини тузиш ва улардан турли таваккалчиликлардан етказилган зараларни қоплаш механизмларини ўз ичига олади. Суғуртанинг функциялари: махсус суғурта фондини (заҳираларни) тузиш,зарарни қоплаш, суғурта ҳодисаларни олдини олиш.

Биринчи функция — махсус суғурта фондларни (заҳираларни) тузиш. Бу фондлар ихтиёрий еки мажбурий холда тузилиши мумкин. Пул маблағлари йиғиш, улардан фондлар шакллантириш, албатта кейинчалик ҳимоялаш учун мухимдир. 
Бу функция орқали суғурта компаниялари ўзларнинг мажбуриятларини бажаришни таъминлайди, яъни келажакдаги бўлиши мумкин зарарларни қоплаш учун замин яратишади.

Бу функция орқали вақтинча бўш бўлган пул маблағлари хам инвестициялар сифатида банклар ва бошқа тизимларга жойлаштирилади. Суғурта бозори кенгайиши ва ривожланиши билан инвестициялар кўлами хам кенгайиб боради ва суғуртанинг махсус суғурта фондларини тузиш функциясининг аҳамияти тобора ошиб боради.

Иккинчи функция — зарарни қоплаш ва фуқароларни шахсий моддий таъминоти. Мулкга зарар етказилса суғурта ҳисобидан уни қопланишига фақат суғурта фондини шакллантиришида иштирок этган жисмоний ва юридик шахслар хақлидир. Уларга қопламалар тузилган мулкий суғурта шартномалар асосида тўланади. Зарарларни қоплаш шартномаларга асосан суғурта компаниялар томонидан амалга оширилади ва қонунчилик томонидан белгиланади.
Учинчи функция — суғурта ҳодисани олдини олиш ва зарарларни камайтириш — суғуртада бу функция шартномаларнинг шартлари орқали амалга оширилади ва бевосита суғурта компанияси томонидан тегишли чора-тадбирларни молияштириш орқали ўзининг ифодасини топади. 
Бу функцияни бажариш мақсадида суғурта компаниялари махсус Превентив тадбирлар фондларини ташкил қилишади. Шу фондлардан суғурта ҳодисани олдини олиш учун тадбирлар молияштирилади. Дунёда суғурта амалиётида Депрессив тадбирлар хам қўлланилади – бу суғурта ҳодисаси даврида зараларни камайтириш учун қилинган тадбирлардир; бандай мақсадда қилинган харажатлар суғурта компаниялари томонидан қопланиши шарт.


Бозор иқтисодиёти шароитида суғурта бир томондан бизнес ва фуқаролар учун ҳимоя механизми бўлса, бошқа томондан даромад келтирувчи механизмидир. Суғурта компаниялар фойдаси суғурта фаолиятидан қолган даромадлардан ва вақтинча бўш бўлган пул маблағларини инвестициялаш ҳисобига бўлади. 
Хар бир фаолиятнинг турида ўзига хос қонунлари бор бўлганидек, суғурта ҳам маълум шартлари бажарилганда амалга оширилиши мумкиндир. Бу шартлар «Суғурта аксиомалари» деб номланади: 

1. Суғурта қизиқиши бўлиши шарт;
2. Суғурталанаётган ҳодиса эхтимоли бўлиши шарт;
3. Таваккалчиликни ўлчашни имкони бўлиши шарт.

Мулкий ва шахсий суғурта (ЎР ФК, 915 ва 921 моддалари).

        Мулкий  суғурта  шартномасига  мувофиқ  бир тараф (суғурталовчи) шартномада  шартлашилган  ҳақ  (суғурта  мукофоти)  эвазига   шартномада назарда тутилган воқеа (суғурта  ҳодисаси) содир бўлганда бошқа  тарафга (суғурта қилдирувчига)  еки шартнома  қайси шахснинг  фойдасига тузилган

бўлса,  ўша  шахсга  (наф  олувчига)  бу  ҳодиса оқибатида суғурталанган мулкка  етказилган   зарарни  ёхуд   суғурталанувчининг  бошқа    мулкий манфаатлари билан боғлиқ  зарарни шартномада белгиланган  сумма (суғурта пули)  доирасида тўлаш (суғурта товони тўлаш) мажбуриятини олади.

        Мулкий  суғурта  шартномаси  бўйича  қуйидагилар   суғурталаниши мумкин:        
· муайян мол-мулкнинг  йўқотилиши (нобуд  бўлиши), кам  чиқиши еки шикастланиши хавфи;

· фуқаролик жавобгарлиги хавфи - бошқа шахсларнинг ҳаети,  соғлиғи еки мол-мулкига зарар етказилиши оқибатида юзага келадиган  мажбуриятлар бўйича  жавобгарлик,  қонунда  назарда  тутилган ҳолларда эса, шунингдек шартномалар бўйича жавобгарлик хавфи;

· тадбиркорлик хавфи - тадбиркорнинг  контрагентлари ўз мажбуриятларини бузиши еки тадбиркорга боғлиқ бўлмаган вазиятларга  кўра бу   фаолият   шарт-шароитларининг ўзгариши туфайли тадбиркорлик фаолиятидан кутилган даромадларни ололмаслик хавфи.

        Шахсий  суғурта  шартномаси  бўйича  бир  тараф   (суғурталовчи) бошқа  тараф  (суғурта  қилдирувчи) тўлайдиган, шартномада шартлашилган ҳақ  (суғурта  мукофоти) эвазига суғурта қилдирувчининг  ўзининг ехуд шартномада кўрсатилган бошқа  фуқаро (суғурталанган шахс)нинг  ҳаёти еки соғлиғига  зарар  етказилган,  у  муайян  ёшга  тўлган еки унинг ҳаетида шартномада  назарда  тутилган бошқа воқеа  (суғурта ҳодисаси) юз  берган ҳолларда шартномада  шартлашилган пулни  (суғурта пулини)  бир йўла  еки вақти-вақти билан тўлаб туриш мажбуриятини олади.

        Шахсий  суғурта  шартномаси  кимнинг  фойдасини кўзлаб  тузилган бўлса, ўша шахс суғурта пулини олиш ҳуқуқига эга бўлади.

        Агар  шартномада  наф  олувчи  сифатида бошқа шахс кўрсатилмаган бўлса,  шахсий суғурта шартномаси суғурталанган шахс фойдасига тузилган ҳисобланади. Бошқа наф олувчикўрсатилмаган шартнома бўйича суғурталанган  шахс   вафот  этган   тақдирда,  суғурталанган   шахснинг меросхўрлари наф олувчилар деб тан олинади.

        Суғурталанган деб ҳисобланмайдиган шахс фойдасига, шу жумладан суғурталанган шахс ҳисобланмайдиган суғурта қилдирувчи фойдасига  шахсий суғурта шартномаси фақат суғурталанган шахснинг ёзма розилиги билангина тузилиши   мумкин. Бундай розилик бўлмаган  тақдирда, шартнома суғурталанган  шахснинг даъвоси бўйича, бу шахс вафот этган тақдирда эса, унинг  меросхўрлари  даъвоси  бўйича  ҳақиқий  эмас  деб  топилиши мумкин.

Суғуртада Актуар ҳисоб-китобларнинг асослари 

Актуар ҳисоб-китоблари – бу математик статистикага асосланган суғурта тарифларни ҳисоблашдир. Тарифлар барча суғурта турларида ҳисобланади – уларсиз суғурта учун тўланадиган хақни белгилаб бўлмайди. Актуар ҳисоб-китоблари суғурта фондини шакллантириш ва суғурта қопламаси тўлаш учун унинг ишлатиш механизмларини белгилаб беради. 
Актуар ҳисоб-китобларни актуарийлар еки актуар ташкилотдари амалга оширади. Уларнинг натижалари жадваллар шаклида суғурта турлари ва намунавий суғурта шартномалар бўйича тарифларда ифодаланади. Кейинчалик бу тарифлар мижозлар билан тузилган шартномаларда ишлатилади.

Суғуртада Андеррайтинг асослари
Андеррайтинг  деб суғуртада маълум шартнома тузиш бўйича хавфлар ва тарифларни белгилаган холда қарор қабул қилиш тушунилади. Одатда, хар бир суғурта компания узининг тасдиқланган андеррайтинг сиёсатига эга бўлади. Бу сиёсатда қандай қалтисликлар қайси шартнома бўйича суғурталаниши мумкинлиги, шу шартнома тузишда мижоз қатламлари бўйича тавсиялар, тавсия этилган тарифлар ва тақиқлар белгиланади.

Суғурта даъволарни хал этиш асослари
Суғуртанинг асосий мақсади – суғурта қилдирувчига суғурта ҳодисаси юз берганда суғурта қопламасини тўлашдир. Демак,  суғурталовчининг асосий функцияси – шу тўловларни амалга оширишдир. Суғурта даъвоси деб суғуртада суғурта қилдирувчининг суғурта ҳодисаси содир бўлганда суғурталовчига қоплама тўлаш тўғрисида мурожаати тушунилади. 
Суғурта даъволарни хал этиш – бу суғурта ҳодиса содир бўлганда қоплама тўлаш еки рад жавоб беришдир, шунинг учун шундай қарорни қабул қилиш учун компанияда бунинг билан махсус мутахассилар (претензия бўйича мутахассислар) еки ташқаридан жалб этилган аджастер компаниялар шуғулланади. 
Суғурта фонди Бош компанияда шакллантирилгани сабабли суғурта даъволар хам бош офисда кўриб чиқилади ва коллегиал қарор қабул қилинади. 
Суғурта даъволарни хал этишда мухим бўлган талаб – Суғурталовчининг  суғурта  товонини  еки  суғурта пулини тўлашни  рад этиш тўғрисидаги  қарори суғурта қилдирувчига  (наф  олувчига)  улар суғурта товонини еки суғурта пулини тўлашни сўраб мурожаат  этганларидан кейин  ўн   беш  кундан   кечиктирмай  хабар   қилиниши  ва   рад   этиш сабабларининг асослантирилган  далил-исботларини ўз  ичига олган  бўлиши лозим.  

Суғуртада хужжатлар айланмасининг асослари 

Суғуртада хужжатларнинг айланмасини асосида ёзма шаклида тузилган шартнома/полис бўлади, чунки ЎР ФКнинг 927 моддасида белгиланган «Суғурта шартномаси езма шаклда тузилиши лозим». Шунинг учун шартнома/полис дан ташқари бошқа барча суғурта хужжатларни электрон тизимига ўтказиш мумкин. 

Назорат саволлари:
1. Суғурта ўзи нима?

2. Суғуртанинг функцияларини ва уларнинг тафсилотини беринг.

3. « Суғурта Аксиомалари» деганда нима тушунилади?

4. Мулкий ва шахсий суғуртани тафсилотини беринг?

5. Актуар ҳисоб-китоблари деганда нимани тушунилади?

6. Суғурта даъвоси деганда нимани тушунилади?

7. Суғурта даъвосини хал этиш деганда нима тушунилади?

8. Суғуртада хужжатлар айланмаси нимага асосланади? 

5-Мавзу:  Суғуртадаги Атамалар. Франшиза.

Суғурта қилдирувчи - суғурталовчи билан суғурта шартномасини тузиб, суғурта мукофотини тўловчи ва суғурталовчи билан муайян суғурта муносабатларига кирувчи юридик ё/еки жисмоний шахс
Суғурталовчи - тижорат ташкилотлари  ҳисобланган ва  тегишли турдаги  суғуртани амалга  оширишга  лицензияси  бўлган  юридик  шахслар.

Наф олувчи  - суғурта қилдирувчи томонидан кўрсатилган ва суғурта шартнома унинг фойдасига тузилган шахс.

Суғурта қиймати – Суғурталанаётган молк-мулкнинг хақиқий қиймати, тадбиркорлик хавфининг пулда ифодаланган тўла қиймати. 
Суғурта пули - суғурта шартномасида белгиланган ва суғурталовчининг суғурта шартномасига мувофиқ суғурта қилдирувчи олдидаги мажбуриятларининг энг юқори хажмини ифодаловчи пул маблағлари суммаси
Суғурта мукофоти - суғурта қилдирувчининг суғурта шартномасида белгиланган тартибда ва муддатларда суғурталовчига тўлаши шарт бўлган суғурта ҳақи. Суғурта амалиётида суғурта бадали еки ҳақи деб номланиши хам мумкин. 
Суғурта полиси - суғурта шартномаси тузилганлигини ва суғурталовчининг суғурта товонини тўлаш бўйича мажбуриятлари кучга кирганлигини тасдикдовчи ҳужжат. 

Суғурта даври - суғурта шартномаси амал қиладиган давр. Суғурталовчи суғурта полисида кўрсатилган суғурта даврида содир бўлган суғурта ҳодисалари бўйича мажбуриятларни бажаради.

Мол-мулк - сугурта шартномасининг ажралмас қисми бўлган, 1-чи сонли иловада кўрсатилган, суғурта жойида жойлашган бино ва иншоотлар, асбоб-ускуна ва жиҳозлар, мебель, оргтехника, сотувдаги маҳсулотлар ва ҳоказолар.

Суғурта воқеаси - суғурта даврида содир бўлган суғурта ҳодисанинг асорати бор воқеа.

Суғурта ҳодисаси - суғурта шартномасида кўзда тутилган ва содир бўлган ҳодиса, ушбу ҳодиса содир бўлганда суғурталовчи суғурта қилдирувчига (наф олувчига) суғурта товони тўлашни ўз зиммасига олади 

Суғурта ҳудуди - суғурта шартномаси амалда бўлган худуд. Суғурта шартномаси унда кўрсатилган суғурта худудида содир бўлган ҳодисаларга нисбатан амалда бўлади.

Суғурта товони - суғурта шартномасига мувофиқ суғурта ҳодисаси содир бўлганда суғурта пули ҳажмида суғурта қилдирувчига (суғурталанган шахсга/наф олувчига) тўланадиган пул маблағлари суммаси. 

Франшиза -  зарар маълум бир миқдордан ортиқ бўлмаганда cуғурталовчини ҳар қандай-тўловлардан озод қилиниши, чунки бундай зарар суғурта ҳодисаси деб тан олинмайди. Франшиза (шартли ва шартсиз) суғурта пулига нисбатан фоиз еки катъий суммада белгиланиши мумкин.

Нима учун франшиза тўғрисидаги шартлар суғурта шартномаларга киритилади? Суғурта ҳодисаси натижасида кам зарар кўрилса тегишли суғурта даъвосини кўриб чиқиш ва хал этиш учун сарфланган харажатлар суғурта қопламасидан ошиқ бўлиши хам мумкин. Бундай холатда даъвони хал этиш иқтисодий томондан мантиқсиз бўлади. Шунинг учун майда зарарларни кўриб чиқиш ва хал этиш суғурталовчига хам, суғурта қилдирувчига хам керак эмас. 

Суғурталовчини франшиза майда зараларни қоплашдан озод қилса, суғурта қилдирувчига эса майда зараларни қопламасини олиш учун қилинадиган харажатлардан озод этади ва суғурта учун тўлайдиган хақини камайтиради. 
Назорат саволлари:
1. Суғурта қилдирувчи, суғурталовчи ва наф олувчи тавсифини беринг.

2. Суғурта пули нима?

3. Суғурта мукофоти нима?

4. Франшиза нима дегани ва нима учун ишлатилади?

5. Франшиза суғурталовчига нима беради?

6. Франшиза суғурта қилдирувчига нима беради? 

6-мавзу:   Суғурта бозорининг қатнашчилари.
Суғурта муносабатларининг субъектлари
Суғурта муносабатларининг субъектлари сифатида хеч бўлмаганда икки субъект (Суғурта қилдирувчи ва суғурталовчи) бўлиши шарт. Улардан ташқари шартноманинг хусусиятига қараб Наф олувчи, Суғурталанган шахслар, ва бошқалар, суғурталанган объектга маълум суғурта қизиқиши бўлган шахслар хам субъектлар бўлиши мумкин.   

Суғурта объектлари ва суғурта шакллари
Суғурта объектлари:

· Шахсий суғуртада – фуқароларнинг хаёти, соғлиғи, мехнатга лаёқатлиги ва нафақа таъминотидир;

· Мулкий суғурта турларида – эгалик қилиш ва фойдаланиш Ҳуқуқи билан боғлиқ хар турли мол-мулк ва моддий бойликлардир;

· Жавобгарлик суғуртасида – учинчи шахсларга (юридик ва жисмоний шахсларга) етказилган зарардир (хаёти, соғлиғига, мулкига етказилган зарар).

Ғайриқонуний манфаатларни суғурталашга йўл қўйилмайди. Қимор, лотереялар ва гаров ўйинларида иштирок этишда кўриладиган зарарни суғурталашга йўл қўйилмайди. Гаровга олинганларни озод қилиш мақсадида шахс мажбуран қилиши мумкин бўлган харажатларни суғурталашга йўл қўйилмайди.

Суғуртанинг мажбурий ва ихтиёрий шакллари мавжуд. Суғурта қилишда индивидуал еки жамоа асосида ташкиллаштириш шакллари хам қўлланилади.

Мажбурий суғуртада суғурта  қилдирувчи суғурталовчи билан суғуртанинг ушбу турини тартибга соладиган қонун ҳужжатларида назарда тутилган шартларда шартнома тузиши шарт. Қонунда фуқароларнинг  ҳаети, соғлиғи ва  мол-мулкини  давлат бюджети  маблағлари  ҳисобидан  мажбурий  суғурта  қилиш ҳоллари (давлат мажбурий суғуртаси) назарда тутилиши мумкин. Мажбурий ва давлат мажбурий суғуртанинг шартлари, тарифлари ва тартиби хукумат томонидан қонун ва қарорларда белгиланади.
Ихтиёрий суғурта эса икки субъектларнинг келишуви билан шартномаларга асосан амалга оширилади.

Суғурта бозорининг профессионал иштирокчилари:

Суғурта бозорининг профессионал иштирокчилари: суғурталовчи, суғурта агент, суғурта брокер, қайта суғурта брокери, ва актуар, аджастер, сюрвейер, ассистанс хизматларини кўрсатувчи юридик ва жисмоний шахслар. 

Суғурталовчилар  ва  суғурта   брокерларини  давлат   рўйхатидан ўтказиш Ўзбекистон Республиқаси  Вазирлар Маҳкамаси белгилаган  тартибда Ўзбекистон  Республикаси  Адлия  вазирлиги  томонидан  амалга оширилади, суғурта бозорининг бошқа профессионал иштирокчиларини давлат  рўйхатидан ўтказиш эса, қонун ҳужжатларида белгиланган тартибда амалга оширилади (Хокимиятлардан рўйхатдан ўтилади).
Суғурта агенти ва суғурта брокери тушунчалари, уларнинг фарқи
        Суғурталовчининг   номидан   ва   топшириғига   биноан   суғурта шартномасининг тузилиши  ва ижро  этилишини ташкил  қилиш бўйича фаолият юритувчи юридик еки жисмоний шахс суғурта  агенти ҳисобланади.

        
Суғурталовчининг  бошқарув  органлари  раҳбарлари суғурта агенти бўла олмайдилар. Суғурта  агенти  фақат  ўзи  билан  топшириқ  шартномаси  (агент битими) тузган суғурталовчи реестрига киритилганидан кейин ўз фаолиятини амалга ошириши мумкин.

Суғурта агенти - жисмоний  шахс ўз номига, тўловлар  накд пуллар билан амалга оширилганида эса  яқин қариндошлари (отаси, онаси,  хотини, эри,   ўғли.   қизи,   опасингиллари   ва   акаукалари)  номига  суғурта шартномалари  бўйича  ҳужжатлар  ёзишга,  шунингдек ўз фойдасига суғурта шартномалари тузишга ва бунда  мазкур суғурта шартномаси бўйича  суғурта агенти сифатида иш кўришга ҳақли эмас.
Суғурта  агентининг ҳуқуқ ва мажбуриятлари

        Суғурта агенти куйидаги ҳуқуқларга эга:

· суғурталовчи томонидан берилган ваколатлар доирасида суғуртанинг ҳар қандай тури, шу жумладан мажбурий суғурта турлари бўйича воситачилик фаолиятини амалга ошириш;

· суғуртага қабул қилинаётган суғурта таваккалчилигини  баҳолашда, сурурта  ҳодисаси  юз  берганда  суғурта  тўловини  тўлашда  ва  суғурта қилдирувчининг   суғурта   мукофотини   тўлиқ   ҳажмда   ҳамда   суғурта шартномасида белгиланган муддатларда тўлашида зарур кўмак кўрсатиш;

· суғурталовчидан лицензиянинг мавжудлиги, устав фонди микдорлари, суғурта  заҳиралари   ҳамда  қабул   қилинган  мажбуриятлар   тўғрисида, шунингдек   суғурталовчининг   тўловга   қобилиятлилиги   ва    молиявий барқарорлигига доир бошқа кўрсаткичлар тўгрисида маълумотлар олиш;

· суғурта шартномаси (суғурта полиси) тузиш учун зарур ҳужжатларни расмийлаштириш;

· суғурта  қилдирувчидан  қабул  қилиб олинаётган таваккалчиликлар тўғрисида  суғурталовчига  тўлиқроқ  ахборот  бериш мақсадида барча учун очиқ бўлган  манбалардан таваккалчилик  ва суғурта  қилдирувчи тўғрисида суғурта  қилдирувчининг  шахсий  ҳаётига  аралашмаган  ҳолда маълумотлар тўплаш.

· Суғурта агенти  қонун ҳужжатларига  ва ўзи  тузган шартномаларга мувофиқ бошқа ҳуқуқларга ҳам эга бўлиши мумкин.

        Суғурта агенти мажбуриятлари:

· суғурта фаолияти тўғрисидаги  қонун ҳужжатлари талабларига  риоя этиши;

· суғурта шартномаси тузишда ва суғурта товони тўлашда ҳужжатларни ўз вактида расмийлаштиришга кўмаклашиши;

· суғурта тарифлари,  сурурталовчилар томонидан  таклиф этилаётган суғурта   шартлари   ҳақида,   лицензиянинг   мавжудлиги,   устав  фонди микдорлари,  суғурта  заҳиралари   ҳамда  қабул  қилинган   мажбуриятлар тўғрисида, шуниигдек сурурталовчининг тўловга қобилиятлилиги ва молиявий барқарорлигига доир бошқа кўрсаткичлар ҳақида ахборотга эга бўлиши;

· суғурта   шартномасини   расмийлаштиришда   суғурта   қилдирувчи тўғрисида  зарур  ахборотга  эга  бўлиши,  унга суғурта таваккалчилигини пасайтириш  ва  суғурта  ҳодисаси  юз  бериши  эҳтимолини   камайтиришга қаратилган аниқ тадбирларни амалга оширишни таклиф этиши;

· суғурта  қилдирувчиларнинг  сўровига  кўра  уларга   суғуртанинг амалдаги шартлари тўғрисида ахборот бериши;

· суғурта  шартномаларини  белгиланган  тартибда  тузиши  ва  янги муддатга ўз вақтида қайта расмийлаштириши;

· тузилган  суғурта  шартномалари  ва  олинган суғурта мукофотлари суммалари ҳисобини белгиланган шаклда юритиши;

· суғурта ҳужжатларининг сақланишини таъминлаши;

· мижознинг  тижорат   сирини  еки   бошқа  сирини   ташкил  этган маълумотларнинг махфийлигини сақлаши;

· суғурта   шартномасининг    амал   қилиш    муддати    мобайнида таваккалчилик  шарт-шароитларининг  жиддий  равишда ўзгаришига тааллуқли ахборотни суғурталовчи ўз вақтида олишини, шунингдек суғурта эътирозлари юзага келганда  ҳамда уларни  тартибга солиш  жараёнида суғурталовчи  ва суғурта  қилдирувчи   ўртасида  ахборотнинг   ўз  вақтида   алмашинишини таъминлаши;

· тегишли   битим   мавжуд   бўлган   такдирда,   суғурталовчининг топшириғига кўра ва унинг ҳисобидан суғурта тўловлари тўланишини  ташкил этиш.

· Суғурта агентининг зиммасида қонун ҳужжатларига ва ўзи тузган шартномаларга мувофиқ бошқа мажбуриятлар ҳам бўлиши мумкин

Суғурта агентлар тегишли келишувга асосан суғурталовчига тушган суғурта мукофотлардан фоиз сифатида пул маошини суғурталовчилардан олишади. Суғурта агентларини фаолияти Ўзбекистонда  Молия Вазирлигининг 28 январ 2003 йилги № 19-сонли Буйруғи билан тасдиқланган «Суғурта агентлар тўғрисида Низом» (21.06.2007 йилдаги ўзгаришлар) билан ва Молия Вазирлиги томонидан 10 ноябр 2010 йилда тасдиқланган “Суғурталовчи ва суғурта агентларни муносабатларини белгиловчи Намунавий Қоидалар” билан хам мувофиклаштирилади.

Суғурта агентлар билан ишлашда Компаниянинг 25.09.2016 йилдаги № 48-П Буйруғига асосан қўлланиладиган хужжатлар :

1) Агентлик келишув (код ZA-01)
2) Суғурта агентнинг Гувохномаси (код ZA-02)
3) Бажарилган ишлар тўғрисида Далолатнома (код ZA-03)
4) Полислар ҳисоб қилиш Журнали (код Z-16-uz)
5) Қатъий ҳисобот бланкларини (Полисларни) қабул қилиш Далолатномаси (код Z-17-uz)

6) Қатъий ҳисобот бланкларини (Полисларни) ҳисобдан чиқариш Далолатномаси (код Z-18-uz).
        Суғурта  қилдирувчининг  номидан  ва  топшириғига биноан суғурта шартномаси  тузилиши  ва  ижро  этилишини  ташкил қилиш бўйича фаолиятни амалга оширувчи юридик шахс суғурта брокери ҳисобланади. 
        Суғурта брокерининг  фаолияти суғурта  соҳасидаги бошқа  фаолият турлари  билан   қўшиб  олиб   борилиши  мумкин   эмас,  қайта   суғурта брокерининг фаолияти бундан мустаснодир. Суғурта брокери  суғурталовчининг устав  фондида иштирок  этишга ҳақли эмас.
Демак, суғурта агент суғурталовчи номидан харакат қилади ва ўртачилик хақини ундан олади, суғурта брокер эса – суғурта қилдирувчи номидан ва ундан ўртачилик хақини олади.

Аджастер
        Аджастер  суғурталовчининг  (суғурта  қилдирувчининг)  топшириғи бўйича   қуйидаги   хизматларни    кўрсатувчи,   ўз   штатида    тегишли мутахассисларга  эга  бўлган  юридик  шахс  еки  профессионал  билим  ва малакага эга бўлган жисмоний шахсдир:

· суғурта ҳодисаси  юз берганидан  кейин суғурта объектини кўздан кечириш ва текшириш;

· суғурта ҳодисаси фактларини ва таваккалчилик ҳолатларини  таҳлил қилиш;

· суғурта объектининг шикастланиш сабабларини ва суғурта  ҳодисаси мавжудлигини аниқлаш;

· суғурта  ҳодисаси  мавжуд  бўлган  такдирда  -  суғурта ҳодисаси оқибатида  вужудга  Келган  шикастланиш  даражаси  ва  зарар   миқдорини белгилаш;

· тўланиши керак бўлган суғурта товони суммасини аниқлаш;

· суғурталовчи учун суғурта ҳодисаси бўйича хулоса тузиш.

        Аджастер ўз фаолиятини  суғурталовчи (суғурта қилдирувчи)  билан тузилган шартномага мувофиқ амалга оширади.

        Аджастер:

· суғурталовчи сифатида суғурта ва қайта суғурта қилиш операциялари ўтказишга;

· суғурта бўйича воситачилик фаолиятини амалга оширишга; 

· суғурталовчиларнинг устав фондларида иштирок этишга ҳақли эмас.

        Аджастер хизмати кўрсатиш натижалари ҳисобот тарзида расмийлаштирилиб, ундан суғурталовчи зарарларнинг ўрнини қоплаш ва низоларни ҳал қилиш чогида фойдаланиши мумкин.

        Аджастернинг ҳисоботида кўрсатилган хулосалар мустақил суғурта экспертизаси жараёнида қайта кўриб чиқилиши мумкин.

Актуарий
        Актуарий  қуйидагиларни  ўз  ичига  оладиган  актуар  хизматлари кўрсатувчи юридик еки жисмоний шахсдир:

· суғурта  воқеаси  юз беришининг математик жиҳатдан эҳтимоллиги ҳисоб-китобини амалга ошириш, ҳам алоҳида таваккалчилик гуруҳларида, ҳам умуман суғурта мажмуи  бўйича  зарар етказилишининг такрорийлигини ва уларнинг оқибатлари оғирлиги даражасини белгилаш;

· суғурталовчининг (қайта   суғурталовчининг) зарур суғурта заҳиралари ва фондларини математик жиҳатдан асослаш ҳамда ҳисоб-китоб қилиш, уларни шакллантириш усулларини ишлаб чиқиш;

· суғурталовчининг инвестициялар сифатида тўпланган бадаллардан фойдаланишида капитал қўйилма нормаси ва нетто-ставка миедори ўртасидаги боғлиқликни тариф   ставкаларини инвестиция даромади суммасига камайтиришга кўмаклашадиган тарзда аниқлаш;

· суғурта жараёнини ташкил этиш учун зарур харажатларни асослаш ва суғурта хизматлари таннархини ҳисоб-китоб қилиш;

· суғуртанинг (қайта суғурта қилишнинг) ҳар бир тури бўйича  тариф ставкаларини суғурталовчилар  учун уларни  ўтказишнинг узоқ  муддатли ва қисқа муддатли хусусиятини ҳисобга олган ҳолда белгилаш;

· суғурталовчининг  (қайта  суғурталовчининг)  инвестиция фаолияти натижаларини актуар ҳисоб-китоблардан фойдаланган ҳолда баҳолаш;

· суғурталовчининг (қайта суғурталовчининг) даломадларини суғуртанинг (қайта   суғурта   қилишнинг) ҳар хил турлари бўйича режалаштириш.

        Актуарий суғурталовчи билан тузилган шартномага мувофиқ фақат актуар хизматлари кўрсатади.

        Актуарий, агар у актуар ташкилот штатида турган бўлса еки актуар ташкилот томонидан у билан фуқаролик-ҳуқуқий шартнома тузилган такдирда, актуар хизматлари кўрсатишга жалб этилиши мумкин.

        Актуарий сифатсиз актуар хизматларини кўрсатганлик, тижорат еки бошқа  сирни ошкор қилганлик ва актуар ташкилот зарар кўришига олиб келган ўзга  хатти-ҳаракатлар натижасида етказилган зарар учун актуар ташкилот олдида жавобгар бўлади.

        Актуар хизматлари кўрсатиш учун актуарий махсус ваколатли давлат органи белгилаган тартибда актуарий малака сертификатини олиши шарт.

        Юридик шахс бўлган актуарий ўз штатида актуарий  малака сертификатига эга бўлган камида битга актуарийга эга бўлиши керак.

        Актуарий:

· суғурталовчи сифатида суғурта ва қайта сурурта қилиш операциялари ўтказишга;

· суғурта бўйича воситачилик фаолиятини амалга оширишга; 

· суғурталовчиларнинг устав фондларида иштирок этишга ҳақли эмас.

        Актуарий фаолияти натижалари ҳисобот тарзида расмийлаштирилади.

        Актуарий ҳисоботида кўрсатилган хулосалар мустақил суғурта экспертизаси жараёнида қайта кўриб чиқилиши мумкин.

Суғурта сюрвейери

        Суғурта сюрвейери қуйидагилар бўйича хизматлар кўрсатувчи, ўз штатида тегишли мутахассисларга эга бўлган юридик шахс еки профессионал билим ва малакага эга бўлган жисмоний шахсдир;

· суғурта шартномаси тузилгунига қадар суғурта объектини кўздан кечириш ва текшириш;

· суғурта шартномаси тузилгунига қадар барча фактларни ва таваккалчилик ҳолатларини таҳлил қилиш, таваккалчилик даражасини аниқлаш;

· текширилаётган суғурта объекти бўйича хулос тузиш.

        Суғурта экспертизасини ўтказишга ваколатли мутахассисларнинг (экспертларнинг) иш тартиби суғурта сюрвейери томонидан белгиланади.

        Суғурта сюрвейери ўз фаолиятини суғурталовчи (суғурта қилдирувчи) билан тузилган шартномаги мувофиқ амалга оширади.

        Суғурта сюрвейери:

· суғурталовчи сифатида суғурта ва қайта суғурта қилиш операциялари ўтказишга;

· суғурта бўйича воситачилик фаолиятини амалга оширишга;

· суғурталовчиларнинг устав фондларида иштирок этишга ҳақли эмас.

        Суғурта сюрвейери ишининг натижалари бўйича ҳисобот такдим этилади, суғурталовчи (суғурта қилдирувчи) бу ҳисоботдан суғурта (қайта суғурта қилиш) шартномаси тузиш чоғида фойдаланиши мумкин.

        Суғурта сюрвейерининг ҳисоботида кўрсатилган хулосалар  мустақил суғурта экспертизаси жараёнида қайта кўриб чиқилиши мумкин.

Ассистанс
        Ассистанс суғурта қилдирувчиларга (суғурталанган шахсларга, наф олувчиларга) ҳамда суғурталовчиларга суғурта шартномаси доирасида ассистанс  хизматлари техник тиббий ва бошқа хизматлар кўрсатувчи, шунигдек уларга молиявий кўмакберувчи юридик еки жисмоний шахсдир.

        Ассистанс ўз фаолиятини суғурталовчи билан тузилган  шартномага мувофиқ амалга оширади.

        Ассистанс  хизматларига суғурта  қилдирувчилар (суғурталанган шахслар) иштирокисиз фақат суғурталовчилар томонидан ҳақ тўланади.

        Ассистанс:

· суғурталовчи сифатида суғурта ва қайта суғур қилиш  операциялари ўтказишга;

· суғурта бўйича воситачилик фаолиятини амал оширишга;

· суғурталовчиларнинг устав фондларида иштир этишга ҳақли эмас.

Кайта суғурта, биргаликда суғурта қилиш ва қўшалоқ суғурта тушунчалари

Суғурта  шартномаси  бўйича  суғурталовчи  ўз  зиммасига   олган суғурта товонини еки  суғурта пулини тўлаш  хавфи унинг томонидан  тўлиқ еки  қисман  бошқа  суғурталовчида  (суғурталовчиларда) у билан тузилган қайта суғурта қилиш шартномаси бўйича суғурталаниши мумкин.

        
Қайта суғурта қилиш шартномасига нисбатан, агар қайта суғурта қилиш шартномасида бошқача тартиб назарда тутилмаган бўлса, ушбу бобнинг  тадбиркорлик хавфини суғурта қилиш борасида қўлланиши лозим бўлган  қоидалари татбиқ этилади. Қайта суғурта қилиш шартномасини тузган суғурта шартномаси (асосий шартнома) бўйича суғурталовчи кейинги шартномада суғурта қилдирувчи ҳисобланади.

        
Қайта суғурта қилишда суғурта товонини еки суғурта пулини тўлаш учун асосий суғурта шартномаси бўйича суғурта қилдирувчи олдида ушбу шартнома бўйича суғурталовчи жавобгар бўлиб қолаверади. Бироқ асосий суғурта   шартномаси бўйича суғурталанувчи ҳисобланган суғурта ташкилоти суғурта  ҳодисаси  юз  беришидан олдин тугатилган тақдирда, унинг ушбу шартнома   бўйича ҳуқуқ ва мажбуриятларининг қайта суғурта қилинган қисми қайта суғурта қилиш шартномаси бўйича суғурталовчига ўтади.

        
Икки еки бир нечта қайта суғурта қилиш шартномаларини кетма-кет тузишга  йўл  қўйилади. Бундай шартномаларнинг ҳар бири кейинги қайта суғурта қилиш  шартномасига нисбатан асосий суғурта шартномаси деб ҳисобланади.

Суғурта объекти битта шартнома бўйича бир неча суғурталовчи томонидан ўртада суғурталаниши мумкин (биргаликда суғурта қилиш). Агар бундай   шартномада суғурталовчилардан ҳар бирининг ҳуқуқ ва мажбуриятлари   белгиланмаган бўлса, улар мулкий суғурта шартномаси бўйича суғурта  товонини еки  шахсий суғурта  шартномаси бўйича  суғурта пулини  тўлаш учун суғурта  қилдирувчи  (наф  олувчи) олдида солидар жавобгар бўладилар.

       
Йирик ва алоҳида йирик  хавфларни  ўртада  суғурта қилиш учун биргаликда  суғурталовчилар биргаликдаги фаолият тўғрисидаги шартнома асосида оддий ширкатлар (суғурта шерикчилиги-ПУЛ) тузишлари мумкин.

        
Биргаликда суғурталовчилар ўртасида тегишли келишув бўлган тақдирда, улардан бири суғурта қилдирувчи (наф олувчи)нинг олдида фақат ўз улуши учун  жавобгар бўлиб қолгани ҳолда, у билан ўзаро муносабатларда барча биргаликдаги суғурталовчилар номидан вакил бўлиши мумкин.

Битта мол-мулкни еки тадбиркорлик хавфини икки еки бир неча суғурталовчида суғурта қилиш (қўшалоқ суғурта) натижасида суғурта қийматидан ошиб кетган тақдирда ҳам тегишинча суратда қўлланилади. 

        
Мол-мулк еки тадбиркорлик  хавфи қўшалоқ суғурта  қилинганда ҳар бир суғурталовчи суғурта товонини ўзи тузган шартнома доирасида  тўлашга мажбур   бўлади,   бироқ   барча   суғурталовчилардан   олинган  суғурта товонларининг  умумий  суммаси   ҳақиқий   зарардан  ортиқ бўлиши мумкин эмас. Бу талаб қўшалоқ шахсий суғурта қўлланилмайди.
        
Бунда суғурта қилдирувчи (наф олувчи) суғурта товонини  исталган суғурталовчидан  у  билан  тузилган  шартномада назарда тутилган суғурта пули  доирасида  олишга  ҳақли.  Олинган  суғурта товони ҳақиқий зарарни қопламаган  тақдирда,  суғурта  қилдирувчи  (наф  олувчи)  етишмаетган суммани бошқа суғурталовчидан олишга ҳақли.

        
Етказилган  зарар  бошқа  суғурталовчилар  томонидан  қоплангани сабабли  суғурта  товонини  тўлашдан  тўлиқ  еки  қисман  озод  қилинган суғурталовчи суғурта қилдирувчига суғурта тўловларининг тегишли  қисмини қилинган харажатларни чегирган ҳолда қайтариши шарт.
Назорат саволлари:
1. Суғурта муносабатларининг субъекти сифатида ким бўлиши мумкин?

2. Суғурта объектлари деганда нимани тушунасиз?

3. Суғуртанинг қандай шаккларини биласиз?
4. Мажбурий ва ихтиёрий суғуртани тафсилотини беринг.
5. Суғурта бозорини профессионал иштирокчилари тўғрисида ахборот беринг.

6. Ўзбекистонда суғурта агентларининг фаолияти қайси меёрий хужжатлар билан мувофиқлаштирилади?

7. Компаниянинг суғурта агентлари билан ишлашда қўлланиладиган хужжатлари тўғрисида ахборот беринг?

8. Ассистанс хизматлари учун ким тўлайди?

9. Суғурта қилдирувчилар суғурта бозорининг профессионал иштирокчилари деб ҳисобланадими ва нима учун?
10. Қайта суғурта, биргаликда суғурта қилиш ва қўшалоқ суғурта тўғрисида ахборот беринг.

